ՀԻՄՆԱՎՈՐՈՒՄ

ԷԼԵԿՏՐՈՆԱՅԻՆ ՏԵՂԵԿԱՏՎԱԿԱՆ ՀԱՄԱԿԱՐԳԻ ՄԻՋՈՑՈՎ ԱՆՁՆԱԿԱՆ ՏՎՅԱԼՆԵՐԻ ՓՈԽԱՆՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
           Նախագծով կարգավորվում են անձնական տվյալներ պարունակող տեղեկատվական հոսքերի կառավարումը, տվյալների բազայի հասանելիությունը, անձնական տվյալների փոխանցումը:

            Նախագծով առաջարկվում է անձնական տվյալների պաշտպանությունը ապահովելու նպատակով պետական և տեղական ինքնակառավարման մարմինների տվյալների բազաների միջև էլեկտրոնային փոխկապակցումը և անձնական տվյալների  փոխանակումն իրականացնել միայն Օպերատորի միջոցով, կիրառելով վերջինիս կողմից շահագործվող իսկորոշման համակարգը: Փոխկապակցումը կատարելիս Օպերատորը ապահովում է տվյալներ ստացող անձի կողմից տվյալների բազայից էլեկտրոնային հարցումներ կատարելիս այդպիսի հարցում կատարողի անհատական իսկորոշումը և մուտքային գործողությունների վերաբերյալ էլեկտրոնային գրանցամատյանում հաշվառումը (լոգավորում):  Հարցումները կատարվելու են միմիայն Օպերատորի կողմից նախապես ամրագրված  Ինտերնետ Հասցեներից (IP Address):

       Պետական և տեղական ինքնակառավարման մարմնի գրավոր պահանջով անձնական տվյալները կարող են փոխանցվել՝  պահպանելով Օպերատորի կողմից սահմանված և կիրառվող անվտանգության և տեխնիկական նվազագույն պահանջները: Հայաստանի Հանրապետության ռեզիդենտ ցանկացած իրավաբանական անձի կողմից պետական և տեղական ինքնակառավարման մարմինների տվյալների բազաներին փոխկապակցումը կարող է կատարվել միայն այդ բազաներին միանալու վերաբերյալ պատշաճ լրացված հայտը Օպերատորին ներկայացնելու, վերջինիս կողմից հայտը բավարարելու և հայտի բավարարումից հետո Օպերատորի հետ պայմանագիր կնքելու դեպքում:

       Պետական և տեղական ինքնակառավարման մարմիններին այլ պետական և տեղական ինքնակառավարման մարմինների տվյալների բազաներին փոխկապակցելու արդյունքում այդ տվյալների բազաներում առկա տվյալների փոխանցումը կատարվում է անհատույց, իսկ ՀՀ իրավաբանական անձանց համար Օպերատորն իրավունք ունի սահմանել ծառայության վճարներ:   

